
  ეთიკის კომისიის 

ზეპირი 

  

                                                                რ  ე  კ  ო  მ  ე  ნ  დ  ა  ც  ი  ა 

 

შეკითხვის კომისიაში შემოსვლის თარიღი: 10.02.2020 

შეკითხვის რეგისტრაციის ნომერი: 006/20 

 

შეკითხვა: 

ყოფილი კლიენტის მიმართ რა ეთიკური ვალდებულებები უნდა დაიცვას ადვოკატმა? 

ანალიზი: 

აპეკ-ის 6.1 მუხლის მიხედვით „ადვოკატს უფლება არა აქვს პროფესიული რჩევა მისცეს ან 

წარმოადგინოს ორი ან მეტი კლიენტი ერთი და იგივე ან ერთმანეთთან დაკავშირებულ 

საქმეზე, თუკი აღნიშნული კლიენტების ინტერესებს შორის არსებობს ინტერესთა 

კონფლიქტი ან მისი წარმოქმნის მნიშვნელოვანი საფრთხე“. 

ადვოკატთა პროფესიული ეთიკის კოდექსის 4.1: „ინფორმაცია, რომელიც ადვოკატისთვის 

ცნობილი გახდა მისი პროფესიული საქმიანობის განხორციელებისას, კონფიდენციალურია. 

ადვოკატი ვალდებულია დაიცვას კონფიდენციალური ინფორმაცია იმგვარად, რომ მესამე 

პირებს მასზე ხელი არ მიუწვდებოდეს. კონფიდენციალობის დაცვის ვალდებულება 

ვრცელდება ნებისმიერ ინფორმაციაზე, რაც ადვოკატისთვის ცნობილი გახდა კლიენტისაგან 

ან იურიდიული რჩევის მიღების სხვა მსურველისაგან, რომელიც ადვოკატმა მიაწოდა 

კლიენტს ან ადვოკატმა სხვა წყაროდან გაიგო კლიენტთან ან მის საქმესთან დაკავშირებით“ 

ადვოკატ-კლიენტის ურთიერთობის დასრულების შემდეგ, არსებობს ვალდებულებები, 

რომელიც ყოფილი კლიენტის მიმართ რჩება, როგორიცაა ინტერესთა კონფლიქტის 

დაუშვებლობისა და კონფიდენციალობის პრინციპის დაცვის ვალდებულებები. ადვოკატმა 

სიფრთხილით უნდა შეაფასოს თითოეული საქმე და ის რისკები, რაც დაკავშირებულია 

ინტერესთა კონფლიქტის ან მისი წარმოქმნის საფრთხის არსებობასთან. იმ შემთხვევებში, 

როდესაც არსებულ კლიენტს ყოფილი კლიენტისგან განსხვავებული ან არსებითად 

საწინააღმდეგო პოზიცია გააჩნია დაკავშირებულ დავაში, ადვოკატმა უნდა შეწყვიტოს 

ამგვარი წარმომადგენლობა.  

მნიშვნელოვანია, რომ ყოფილი კლიენტისადმი არსებული ვალდებულებები არსებითად 

დაკავშირებულია კონფიდენციალობის პრინციპთან, რადგან ახალი კლიენტისთვის 

საადვოკატო მომსახურების გაწევისას, არ უნდა მოხდეს ყოფილი კლიენტისგან საქმესთან 

დაკავშირებული ინფორმაციის გამოყენება სხვა კლიენტის სასარგებლოდ და შესაბამისად, 

ადვოკატი უნდა ეცადოს თავიდან აირიდოს პროფესიული საიდუმლოების გამჟღავნების 

საფრთხე.  

ყოფილი კლიენტის მიმართ არსებული ვალდებულებების დაცვასთან დაკავშირებით, 

აგრეთვე, მნიშვნელოვანია იხილოთ კომისიის არსებული პრაქტიკა, მათ შორის რა 

შემთხვევებზე ვრცელდება კლიენტისგან მიღებული თანხმობით კონფიდენციალური 

ინფორმაციის გამოყენების წესი. 

იხ. რეკომენდაციები მსგავს საკითხებზე 

https://gba.ge/pdf/5e28058d3cd58.pdf/009.19%20werilobiti%20rekomendacia%2022.11.19.pdf 

https://gba.ge/pdf/5daf14b070f62.pdf/016.18%20rekomendacia%20gacemis%20tarigi%2027.05.19.pdf 

რეკომენდაცია არ არის სავალდებულო ეთიკის კომისიის ან სასამართლოს მიერ რომელიმე 

დისციპლინური საქმის განხილვისას. თუმცა შესაძლებელია გამოყენებული იქნეს ერთ-ერთ 

წყაროდ ეთიკის კომისიის გადაწყვეტილებაში. 

